
 Naand, vriende. Ek is bly om hier te wees vanaand en—en
daardie baie gawe verwelkoming te hê, almal wat wil—wil

inkom. Dit laat my baie goed voel.
2 Ek—ek het nie baie geleentheid gehad om te praat, of te
studeer, of enigiets nie, omdat al my dienste genesing was. So,
ek hou net daarvan om te praat. Almal weet dit. Ek reken ek…
Mamma het gesê ek het gepraat voor ek geloop het. Julle weet
wat die ou gesegde daaroor is. So ek is baie bly om te weet God
het my hart verander, dat die praat oor Hom gaan. Sien? En ek
wil net sterf, terwyl ek van Hom praat, Sy lof besing en dit doen
wat ek dink reg is.
3 Ons het nie baie tyd nie, omdat ons nagmaaldiens het
vanaand. Woensdagaand sal onderrigtingsdiens wees, waar ons
gaan onderrig, as die Here wil.
4 Nou, vanaand, net vir ’n kort rukkie, ’n paar minute, as die
Here wil, wil ek graag…Dis soort van ’n bietjie onverwags, julle
weet, want dis altyd…Ek glo die Bybel het gesê: “Hou aan tydig
en ontydig. Gewillig om te gee, of gereed om te getuig van die
hoop wat in julle is.” En so as ek kan getuig van die hoop wat
in my is, wel, sal dit ’n seën wees vir my om julle te vertel, en
ek hoop dit sal ’n seën wees vir julle om dit te ontvang, en te
weet dat, deur julle geloof, dit ooreenstem met dieselfde ding.
En dieselfde hoop wat in my is, lê in julle, en ons is medeburgers
van die Koninkryk van God.
5 Ek was bly om nou van hierdie herlewings te hoor, dis by
die Metodiste kerk in New Albany. En ek het nie daardie een
gekry van Louisville nie, maar miskien het julle, waarvan Broer
Fleeman ons pas vertel het. Julle wat naby daardie herlewings is,
besoek hulle. Gaan uit en laat julleself verteenwoordig word met
die kinders van God, om te wys aan watter kant ons is. Ons is aan
dieHere se kant, en onswil verteenwoordigwordmet Symense.
6 Nou, Woensdagaand, soos Broer Neville gesê het, is
onderrigtingsdiens. Ek dink hulle het soort van ’n onderrigklas,
nie waar nie, Broer Neville? [Broer Neville sê: “Ja.”—Red.] Dis
baie goed.
7 Die onderrigting van die Woord hou altyd die Kerk opgebou.
Ons lewe… “Die mens sal nie van brood alleen lewe nie, maar
van elke Woord wat uit die mond van God uitgaan.” En vanmôre
het ons gepraat van hoe onfeilbaar daardie Woord is, hoe Dit
moet plaasvind.
8 En na hulle gesing het, het ek gedink: “Wel, waaroor sal ek
praat?” En ek het net gedink: “Dit het gesê: ‘Al die heiliges sal ’n

Seël in hulle voorkop hê.’” Sien? Wanneer ons daar oorkant kom,
sal al die heiliges ’n Seël in hulle voorkop hê.
9 En ek het gedink, vanaand, sal ek graag ’n klein
Skrifgedeelte lees uit die Bybel, hier iewers, en, oorkant in
die Evangelies. En Jesus, na Hy die toespraak beëindig het, het
Hy gesê: “Vandag, dat, hierdie woorde vervul is.”
10 Nou, Christus, in Sy begin, van die begin van Sy bediening; is
gebore, natuurlik, in die wêreld, die Seun van God. Hy is gebore,
Jesus die Here, en toe na agt dae, van Sy besnydenis, is Hy gegee,
nou, Hy is gebore, Christus die Here, liewer, en is die Naam
van Jesus gegee. Jesus was “Sy gegewe Naam.” Christus was “Sy
titel” van wat Hy was. Hy was die Christus, die Gesalfde van
God, toe Hy gebore is.
11 En nou, in die wete dat nagmaaldiens gewoonlik ’n hele
tydjie duur, en ek nie te lank wil praat nie, maar net genoeg vir
’n goeie, wat ons voel die Gees van God onder ons kom, sodat ons
die—die dienste kan hê.
12 Onthou nou al die ander dienste wat aangekondig is, die
herlewings oral, die siekes en behoeftiges. Hy het net met my
gepraat oor, hy het ’n tyd gelede ’n huis besoek, waar ’n seun,
duiwelbesete, en verlos wouword. Nou, die Bybel het vir ons gesê
om—om te vergader en vir hierdie mense te bid.
13 Julle weet, dan, daar’s ’n—’n dametjie met die naam van
Georgie Carter wat genees is, deur ’n visioen, o, baie jare gelede.
En sy is opgerig uit die siekbed met TB; daar gelê vir agt jaar
en nege maande, het nie eers uit die bed uit opgestaan nie. En
ek was…het afgegaan om vir haar te bid. En ek…Julle ken
die storie, hoe die vader en moeder nie geglo het in Goddelike
genesing nie, en ek nie baie welkom was nie. En die meisie wou
genees word.
14 Toe eendag, oorkant by Broer Wright-hulle, was ek daar
oorkant besig met ’n—’n doopdiens, en die meisie wou gedoop
word. En sy kon natuurlik nie uit die bed uit kom nie. Sy was nie
uit vir agt of nege jaar nie.
15 En ek het oorkant in die wildernis gebid, of die woude. En
Suster Wright het vir ons die klok gelui om aandete te kom eet.
En ek het net so gebid, en ons Here Jesus se Teenwoordigheid
net so naby, dat ek nie die klok hoor lui het nie. En dit het begin
donker word. En ek het ’n Lig sien skyn deur ’n kornoeliebos, en
gesê: “Gaan na die Carters toe.”
16 Broer Wright, jy was saam met my. [Broer George Wright
sê: “Ja, meneer.”—Red.] En toe ons daar gekom het, net presies
soos die visioen gesê het, dis hoe dit gebeur het. En Georgie is
oombliklik genees, van ’n siekte van nege jaar en agt maande,
sonder om te beweeg uit die bed. En sy is nooit weer terug bed
toe, sover ek weet, behalwe as sy ’n slegte verkoue of iets gehad
het nie, tot nou toe.

17 En ek verstaan dat sy ernstig siek is. Toe ons die diens
hieronder by Broer Wright gehad het, voor ek oorsee gegaan het,
was die meisie daarbo. En ek kon…Vir Broer Wright gesê, na
sy weg is, iets in die Gees van die Here het my bly beweeg om na
Georgie toe te gaan. En nou hoor ek sy is in die laaste stadium
van kanker in die bors. En sy het opgegee, om te sterf, en sou
voortgaan en haar dood aanvaar.
18 En gesê dat sy gehoor het ek het teruggekom, en seën haar
hartjie, sy het opgestaan uit die bed, en gesê…geglo sy sal nou
genees word. So dis baie geloof, ek…om te glo dat—dat God
sterflinge se gebede sal verhoor. So ek—ek—ek is lief vir Georgie,
as my suster. En ek wil hê julle moet saam met my bid, dat God
haar lewe sal spaar. Ek…as Hy my net sal sê wat om nou te sê
wanneer ek daar kom.
19 Soveel ander. Mnr. Wiseheart, Broer JimWiseheart wat altyd
hiernatoe gekom het, sy broer se seun is daar oorkant in die
hospitaal. Hy het pas geskakel, met ’n Hodgkin se siekte. Dis
erger as kanker, julle weet.
20 En ons het ’n geval daarvan gehad wat onlangs genees is, net
hier in die tabernakel. Julle onthou, die jong meisie, die dokter
het haar dertig dae gegee om te lewe; was ’n hoërskoolleerling
hier. En haar moeder het opgekom en haar lewe aan Christus
gegee en is gedoop, en die meisie, ook. En hulle het gesê: “Hou
dit weg van haar, moet haar nie laat weet dat die dood op haar
is nie.” En voor dit, met die deurkom in die ry hier, daardie
oggend, het die Heilige Gees haar gevang, geweet wat sy gedoen
het, ensovoorts. En sy is oombliklik genees, totdat hulle nie eers
’n kolletjie daarvan kon kry nie. En dit was omtrent twee of
drie jaar gelede. En ek het die meisie ontmoet, omtrent ’n jaar
gelede. Ek dink sy is nou getroud en gaan net goed aan, nooit
weer enigiets daarvan gesien nie.
21 Nou, God kan Hodgkin se siekte genees. Maak nie enige
verskil nie. “Ek is die Here wat ál julle krankhede genees.” So
laat ons ’n bietjie met Hom praat, vir die…namens die siekes,
en vir die res van die diens.
22 Nou, barmhartige Hemelse Vader, soos ons vergader het hier
in hierdie pragtige plekkie, miskien nie soveel vir die oë, om na
te kyk nie, maar, Vader, ons voel so tuis hier, net in die wete
dat U ons soveel keer geseën het. Voel, oor hierdie plekkie, soos
Jakob, daardie nag, na hy gevlug het van sy broer; ’n visioen
gehad het, die Engele van God op-en-af sien gaan het met ’n leer;
die klippe bymekaar gerol, en gesê: “Hierdie is die huis van die
Here.” Vader, ek bid dat U diegene sal seën wat vanaand hier
vergader het in die huis van die Here, by Bet-el.
23 Verhoor ons gebede vir hulle wat siek is; daardie
duiwelbesete jong manwat ons broer besoek.

24 En ons bid vir klein Georgie, Here. God, moenie dat die dood
haar insluk nie. U het haar nou vir twaalf, veertien jaar gespaar,
en ek bid dat U sal voortgaan. U wat die TB uit haar kon uithaal,
kan die kanker van haar af wegneem. U is God. En ons is lief vir
U, Vader, en ons vra dit met onwankelbare geloof.
25 En daar in die hospitaal, daardie jongman, jong soldaat wat
daar sterwend lê, geen hoop nie. Maar, Vader, dit was in daardie
soort uur, toe U met Paulus gepraat het, gesê het: “Hou goeie
moed, Paulus.” Spreek weer, Here. Ek bid dat U die seun se lewe
sal spaar. Skenk dit. Mag hy nie sterf nie, Here. Mag hy lewe,
sodat die heerlikheid vanGod uitgebring kanword in sy lewe.
26 Help ons nou, vanaand, in die diens. Vergewe ons ons sonde.
Sonder om een woord te weet om te sê, vertrou ons alles toe aan
U, en vra dan dat die eer U sal toekom, want ons vra dit in Jesus’
Naam, U Seun. Amen.
27 Nou, ek hou net daarvan om te praat van die Eenwat ons hier
aanbid, dieHere Jesus. Hy’s so goed vir ons, en ons hetHomalmal
lief. Ek’s seker, vanaand, dit sou die diepste van ons harte wees,
om te besef Hy was in ons midde, as ons Hom net kon sien. Maar
Hy is hier, ek verseker julle daarvan. Dat Sy Gees wat die aarde,
die see, en lug vul, vanaand hier by ons is in hierdie ouditorium.
En Hy—Hy, ons…Ons lof is aanvaarbaar in Sy oë, en Hy hou
daarvan om aanbid te word.
28 Nou vir ’n paar fundamentele gedagtes, oor hoekom ons hier
is. Die huis van God is ’n huis van vermaning. Die wet gaan van
die huis van God af uit.
29 En ek dink, in die tyd waarin ons lewe, en veral in hierdie
donker skadutye, na ek gereis en alle volke dopgehou het, is
daar net een hoop wat ek kan sien wat oor is, en dis die tweede
Koms van die Here Jesus. En Hy sal net so seker kom, as wat
Hy die eerste keer hier was. Ek glo dit met my hele hart, met my
hele lewe.
30 Want, Sy Woord, soos ons vanmôre gesien het, moet vervul
word. Dis God se gedagte wat gemanifesteer word deur Sy
Woord, en tot ’n werklikheid gebring word. Ons het die
onderwerp gehad vanmôre, as sommige van die vreemdelinge:
“In die begin was die Woord, en die Woord was by God, en die
Woord was God.” Nou, dieWoord was die begin. Maar voor Dit ’n
Woord was; ’n—’n Woord is ’n gedagte wat gemanifesteer is. God
moes Dit gedink het, voordat Hy Dit ’n Woord kon maak. Toe het
Hy dieWoord gespreek, en Dit het gematerialiseer.
31 Nou, dieselfde Een wat die Here Jesus hierheen gestuur het,
deur Sy gesproke Woord, Dit het gematerialiseer en die Seun
van God geword; gesterf, as ’n onskuldige vir die skuldige, om
ons terug te verlos na gemeenskap met God. Dat ons mag, wat
eenmaal vervreemdwas van God, nou naby aan God gebring kan
word, deur die offer van die Bloed van die regverdige Seun van

God. Net so seker as wat Jesus die eerste keer gekom het, as ’n
Verlosser, kom Hy die tweede keer as ’n Bruidegom. Hy—Hy—
Hy kom.
32 En, hoewel ons baiekeer dink: “Wel, die…O, dis al ’n lang
tyd. En ons het dit gedink vir jare.” Dis wat hulle gedink het
voor Sy eerste Koms. En hulle gaan dieselfde ding dink met die
tweede Koms. Want, die Bybel het gesê dat hulle sou sê: “Daar’s
geen verskil met die tyd toe ons vaders ontslaap het nie.” Maar
dis in die uur wat julle nie dink nie, wat dit gaan gebeur. Nou dit
betaam ons…
33 In Amerika, as Amerikaanse Christene, gaan God baie van
ons vereis, want ons het die ware Evangelie Lig gehad en
het versuim om gebruik te maak Daarvan soos ons moet. So,
vanaand, wil ek met die Christen praat, oor hoe jy die tyd van
bekering vir jouself kan verydel; en hoedat jy absoluut uitgemerk
kanword, om geen deel aan Christus te hê nie, deur die verkeerde
keuse te maak.
34 Nou, hierdie dinge is ’n bietjie rof. Maar dit moet rof raak,
nou en dan, om—om ons die Here Jesus te laat waardeer.
35 ’n Broer hetmy ontmoet, vandag, soos ek uitgegaan het, en hy
het gesê: “Broer Branham…” Finansiële probleme het sy hart
belas. Hy het gesê: “Na ek gehoor het van die armmense in Indië,
ensovoorts,” gesê: “maar tog elke keer…” Gesê: “Ek het goeie
gesondheid, en, maar alles kry my altyd onder.”
36 Ek het gesê: “‘Elke seun wat na God toe kom, moet getugtig
word deur God.’”
37 Elkeen, ons moet net beproef word; God se sweep op ons
gelê word, terwyl ons skynbaar onskuldig is. God doen dit om
te bewys ons is seuns. “Hulle wat nie tugtiging kan verduur
nie, is buite-egtelike kinders,” of nie egte seuns van God nie.
Maar daardie man of vrou wat staan en hulle slae verduur, en
alles wat verkeerd gaan, steeds opkyk en sê: “Here, ek het U
lief,” dis die een. Dis: “Hy—hy wat volhard tot die einde toe, hy
sal gered word.” Nou, ek hou daarvan, en julle? [Gemeente sê:
“Amen.”—Red.]
38 “En ons weet dit, dat verdrukking lydsaamheid bewerk;
lydsaamheid hoop bewerk; en die hoop beskaam nie.” Daar
het julle dit. Sien? “Verdrukking bewerk lydsaamheid.” Wees
lydsaam. “En die hoop beskaam nie.” En ons het die hoop,
vanaand. In al ons verdrukkings, tog, werk dit. Verdrukking
maak ons lydsaam, om tewag vir die Koms van die Here.
39 “Wanneer Hy die tweede keer geopenbaar sal word uit die
Hemel, in heerlikheid en majesteit, die see sy dooies sal opgee.
Die sterflike liggame van hulle wat slaap, in Hom, sal verander
word en gelykvormig word aan Sy Eie verheerlikte liggaam,
waardeur Hy ook alles aan Homself kan onderwerp.” En wat is
ons, vanaand, behalwe om ’n gelukkige, blymoedige Christene

te wees, wat uitsien na daardie groot dag van die Koms van
die Here.

Jesus, hier, wat weer praat van dieWoord.
40 ’n Tyd gelede, was daar ’n dierbare broer wat my ’n paar
oomblikke kom sien het. Hy mag nou in die gebou wees. Ek
sien hom nie. Maar hy het gesê: “Broer Branham, ek waardeer
die Woord.” Dis reg, die Woord! Die Woord is gevestig. Dis die
ding wat…Jy kan nie geloof hê net oor iets wat iemand gesê het
nie. Dit moet ’n basis hê. En watter ander basis kan groter wees
as die Woord van God? Wanneer, die hele hemele en aarde sal
verbygaan, maar Sy Woord net so eindeloos is as wat Ewigheid
is. Dit sal vir altyd aan en aan en aangaan, Dit sal dieselfde wees.
Let op, Jesus…
41 Soos ons net sal moet opskud na die volgende teks nou, as
gevolg van die nagmaaldiens. En dis ons deel. Elke man nou, en
vrou, seun of meisie, wat die Naam van Jesus aanroep, maak nou
julle harte reg, as voorbereiding vir die Here se nagmaal. O, dis
’n wonderlike ding. God het gesê, Jesus Christus het gesê: “As
julle…Hy wat My vlees eet, My Bloed drink, het ewige Lewe,
en Ek sal hom oprig in die laaste dag. En hy wat nie eet nie,
het geen deel aan My nie. En hy wat op onwaardige wyse eet en
drink, eet en drink oordeel oor homself.” Wat ’n tyd! Nou laat
ons voorberei vir hierdie groot, glorieryke geleentheid, binne ’n
paar oomblikke. Een van ons grootste wat, ek dink, ons in die
tabernakel het, is die nagmaalaand.
42 Nou, in die vroeë dae van ons Here se bediening hier, het
Hy weer in Kapérnaüm, dink ek, ingekom. “En Hy het, op die
Sabbat, in die tempel gaan sit. En die prediker van die tempel
het vir Hom die boekrol oorhandig om te lees.”
43 As julle oplet, ons het van dieselfde gebruike. Jesus, Hy
sou die Skrifte lees, dan Sy lering baseer op die Skrif. Dit was
partykeer teenstrydig met dit wat die Joodse mense gedink het
dit was, maar, tog, wie kon—wie kon Hom beskuldig? Hy was die
Here van die Heerlikheid.
44 EnHy het Daarin gelees waar Jesaja gesê het:

Hy het my gesalf om die aangename jaar van die Here
aan te kondig.

45 En toe, toe Hy dit gedoen het, het Hy toegemaak, en die
boekrol opgerol, en dit neergesit; na die mense toe gedraai,
en gesê:

Vandag is hierdie woord voor julle vervul.
46 Nou, Jesaja het, baie honderde jare, dis waarskynlik tussen
vyf- en agthonderd jaar tevore, geprofeteer onder inspirasie, dat
Christus, wanneer Hy sou kom, dat Hy gesalf sou word “om die
aangename jaar van die Here aan te kondig.” Toe moes dit net

presies so gebeur, want God het Sy Woord gespreek, deur Sy
profeet, en SyWoord moet plaasvind.
47 Soos ons vanmôre gehad het, oor Jesaja, dat die mense…Al
het Jesus baiemagtigewerke voor hulle gedoen, tog, kon hulle nie
glo nie, omdat Jesaja gesê het: “Wie het geglo wat ons verkondig
het? Aan wie is die arm van die Here geopenbaar?” Hy het gesê:
“Hulle het ore, maar hulle kan nie hoor nie, en hulle het oë, maar
hulle kan nie sien nie. En dat hulle bekeer mag word.” Omdat
Jesaja dit gesê het, toe kon die mense nie die wonderwerke en
dinge wat Jesus voor hulle gedoen het, verstaan nie. Weet julle,
daardie selfde profesie…?
48 Let op, profesie herhaal homself. Het julle geweet dieWoorde
van God herhaal, gaan in sirkels? Byvoorbeeld, eenkeer in die
Skrif, het ek daar oorkant gelees, en het probeer om ’n kantlyn-
aantekening te volg, regdeur die Bybel, waar dit gesê het in
Je-…in Matthéüs, die 2de hoofstuk, waar, of, die 1ste hoofstuk,
glo ek, gesê het, waar dit vervul is van die Here, deur die profeet:
“Uit Egipte het Ek My Seun geroep,” wat gepraat het van Jesus
wat uit Egipte uitgeroep is. Het ook verwys na, toe God Israel
uitgeroep het, want Israel was Sy seun. En die Skrif waarna
hulle…Matthéüs verwys het, was dieselfde Skrif wat Hy Sy
seun, Israel, uit Egipte uitgeroep het, het Hy ook Sy Seun, Jesus,
uit Egipte uitgeroep. Sien?
49 En hierdie Skrifte, vanaand, wat ons Hierin lees, word weer
vervul in die dae van die Heidene. “Hulle het oë, maar hulle kan
nie sien nie. Hulle het ore, maar hulle kan nie hoor nie.” En God
doen wonderwerke en tekens en wonders, en mense maak net
eenvoudig hulle oë toe daarvoor, omdat profesie gesê het dit sal
so wees.
50 Nou, Jesus, het geprofeteer, deur Jesaja: “om die aangename
jaar aan te kondig.” Dis wat ons nou vanaand wil behandel.
Nou: “die aangename jaar,” was dit, dat, gedurende daardie tyd,
tussen soveel jaar. Aangename jaar is die jaar genaamd, in die
Ou Geskrifte: “die jubeljaar.” Dit het gekom elke…Ek dink dit
was óf…Elke sewe jaar was ’n jubeljaar.
51 En elke sewe jaar het hulle die grond laat rus. Hulle het geen
vrugte daarop gekweek, of geen…geen oeste geplant nie. Hulle
het hulle oeste, in die veld, laat rus, elke sewe jaar; en op daardie
tyd was ’n jubeleum.
52 En elke keer wat daar ’n slaaf was wat verkoop is, of ’n
Hebreër, ’nman sy kinders vir slawerny verkoop het…
53 Nou, dit klink na ’n verskriklike ding, maar ek het ’n paar
aande gelede gestaan en kyk hoe dieselfde ding gebeur. Wanneer,
mans hulle dogters sou bring, jong vroue, hulle sou sit in ’n
slawemark, en hulle kaal uittrek, en hulle daar verkoop as slawe.
Een van die kêrelswat daarwas, nie in ons geselskap nie,maar by
ons aangesluit het daar, het ’n pragtige jong dame gekoop, vir die

som van vyf-en-dertig dollar, en het ’n—’n wettige brief ontvang,
net soos wat jy ’n titelakte vir jou motor ontvang. Party verkoop
vir tien dollar. Party is net weggegee. En hoedat, in enige plek
waar die Naam van Jesus Christus nie gerespekteer word nie,
mense en vroue niks meer as diere word nie.
54 En hoe ons God behoort te prys vir die landwaarin ons woon,
vir die sedes en dinge. Dis ’n skande hoe ons die dinge behandel
wat ons het, die vryhede van God.
55 Nou, hulle sou ’n slaaf verkoop. Dan hierdie—hierdie meisie
hier, nou sy kan uitgaan en ’n vrou wees, of sy kan ’n diensmaagd
wees. Hulle verkoop haar; kyk na haar tande, kyk hoe sterk sy is,
of sy kan werk of nie, of, óf sy ’n maagd is of nie, ensovoorts. En
jy kan hulle koop, soveel kry as wat jy wil, soveel as waarvoor jy
kan sorg, soveel as waarvoor jy kan betaal.
56 En, nou, was dieselfde ding in die dae van die Here, toe
hulle ’n slaaf geneem het en dit verkoop het. Dan, elke sewe jaar
was daar ’n jubeljaar wat aangebreek het. Nou, hierdie was ’n
groot tyd, en dit het groot betekenis vir die mense van vandag.
Groot tyd!
57 Nou, die slawe sou in die veld, of waar hulle ook al was,
aan die werk wees, en dan miskien gebuk onder die las van die
slawedrywer, die eienaar. En hy was volle heer en meester oor
hulle, omdat hy ’n wettige dokument gehad het, wat gewys het
dat hierdie slaaf aan hom behoort het. Hy sou dit soos ’n perd
behandel, of soos hy ook al wou. Dit was sy slaaf!
58 Maar dan was dit, elke sewe jaar, die wet van God, dat daar
’n jubeljaar was. En wanneer dit hierdie jubeljaar was, dan het
die priester deur die land gery, en die basuin geblaas, en elke
slaaf wat gekoop was teen ’n prys, en ’n dienskneg geword het,
is die voorreg gegun om vrygemaak te word, weer terug te gaan
huistoe, terug na sy geliefde toe. Hy is losgekoop, deur genade.
Hy het nie nodig gehad om enigiets te betaal nie. Sy geliefdes het
nie nodig gehad om enigiets te betaal nie. Dit was ’n beweging
van God. Wat ’n pragtige illustrasie!
59 Vandag, dat mans en vroue, in ons land en oral, hulleself
uitverkoop het aan sonde, drink, dobbel, fuif, dinge doen wat
hulle nie behoort te doen nie, en slawe geword het van die duiwel.
Party…
60 Ek het ’n jong dame ontmoet, hier nie lank gelede nie. Sy het
gesê: “Broer Branham, ek sou enigiets gee as ek net hierdie band
van whisky kan breek.” Sy het gesê: “Ek het begin toe ek ’n klein
dogtertjie was, uitgegaan met ’n seun wat gedrink het. Ons het
drankies begin meng, en ek het ’n totale slaaf daarvan geword.
As ek dit nie kry nie,” het sy gesê: “raak ek net wild. As ek net
kan ontslae raak hiervan!”



JUBELJAAR 9

61 Ek het gesê: “Jy kan dit nie self doen nie, maar ek ken Iemand
Wat dit vir jou kan verbreek. Die Here Jesus Christus het gekom
om jou vry te maak.”
62 Nou, as julle sal oplet, simbolies, herhaal daardie jubeljaar
nou weer. Elke nou en dan tref daar ’n herlewing die land; so
pas, die groot Walliese herlewing, dit het pas afgesluit, nie lank
gelede nie. Die mense…ons mag gaan en Billy Grahams en Oral
Roberts regoor die land, oral hê. En maak nie saak hoeveel ons
probeer, hoeveel ons probeer om mense saam te organiseer, en
hulle te groepeer nie, dit neem God om ’n herlewing te bring.
Maak nie saak…
63 Ons probeer om ’n Christen Sakeman’s organisasie te hê.
Dis goed. Nou probeer hulle om ’n—’n interdenominasionele
predikersvereniging te hê. Dis alles goed. Maar, broer, solank as
wat dit net die mens is, sal dit nooit iets beteken nie. Maar dit
neem die Gees vanGod om onder die mense te kom!
64 Nou in hierdie groot Walliese herlewing wat begin het, dit
was ’n jubeltyd vir die Walliese mense. Hulle het begin, net ’n
klomp ongeletterde mense, wat net die Evangelie verkondig het.
En die krag en die heerlikheid van God het so begin val, dat die
sakemanne sou gaan werk en by hulle lessenaars gaan sit, en huil
soos babas, en hulle verg-…hulle besighede sluit. Boere op die
lande sou op hulle ploeë sit of ploeg. Hulle sou hulle spanne stop
en buite in die lande ingaan, totale sondaars, en hulle hande
opsteek na God toe, en uitroep om genade. Mense wat in die
pad geloop het, en oral. Fluitjies het begin blaas, en alles anders.
Daar was ’n herlewing aan.
65 Dis wat Amerika vanaand nodig het. Dit het nie ’n Billy
Graham nodig, nóg het dit ’n Oral Roberts nodig. Wat dit
nodig het, vanaand, is die Heilige Gees wat onder die mense
beweeg, wat die jaar van vryheid uitroep. Dis reg. Het nie ’n
nuwe organisasie nodig nie. Het nie ’n nuwe bestel nodig nie.
Die enigste ding wat dit nodig het, is die Heilige Gees om in
oortuigingskrag te kom. Jy kan die Evangelie preek tot jy grys
word; jy kan tekens en wonders doen tot jy grys word; as God nie
uitgaan onder die mense en begin beweeg nie.
66 Wel, toe daardie herlewing begin het, het ’n prediker gegaan
na ’n plek waar daar ’n sloot oor die pad geloop het. En hy het
dit gekry…sy perd gestop, en oor hierdie sloot gegaan en gesê:
“Almagtige God, hierdie stad is heeltemal besoedel hieronder.”
Gesê: “Laat elke man, vrou, seun of meisie, wat hierdie sloot
oorsteek, val onder die oortuiging deur U Gees.” Hy het gegaan
en ’n goeie, getroue soldaat gekry, hom onder daardie plek gesit,
om te bid. Daar gebly, dag en nag, gevas, gebid.
67 Hy het aangegaan in die stad in, en toestemming gevra om te
bid aan tafel, voor diemiddagete bedien is. Gesê: “Goed.”

68 En hy het gestaan en gesê: “Here God, laat elke man en elke
vrouwat langs hierdie tafel sit, onder oortuiging kom.”
69 En daar is gesê, en geskryf in die koerante, dat: “Mans sou
daardie sloot oorsteek, en hulle perde stop op die pad, en begin
huil enween.” “Mans en vroue sou na die tafel toe kom en gaan sit
en hulle kos kry, en dit terugstoot, en sou huil enween en bely.”
70 Dis die soort herlewingwat ons vanaand nodig het, waarGod
uitgaan onder die mense.
71 Ons kan ’n diens begin, tekens en wonders doen. Ek let dit
hier op. Ek gaan uit, en partykeer, in die diens, sien blindes,
hoor dowes, die mense kom verby en kyk, sê: “Dis wonderlik.”
Wanneer die herlewing verby is, hoor jy nie weer van hulle nie.
Hulle is net weer terug: “Wel, ja, ek glo daarin.”
72 Wat dit nodig het, vanaand, is nie ’n nuwe prediker nie. Wat
dit nodig het, is die Heilige Gees, om uit te gaan onder die mense,
hulle te begin opsweep, om te honger en dors om geregtigheid’s
ontwil. “Geseënd is hulle as hulle honger en dors na geregtigheid,
want hulle sal gevul word.” Waar dit ook al is, dit neem die
Heilige Gees om dit te doen.
73 Nou, in hierdie dae as hierdie priesters…Hulle sou die man
daarbuite neem, en miskien aan die skoffel in die mielieland; die
meester wat loop, hom slaanmet die sweep: “Skud op daar!Moet
opskud hiermee!”
74 Maar net sodra daardie basuin geblaas het, kon daardie
man daardie skoffel neergooi, sê: “Ek sal nie meer daarmee
skoffel nie.” En daardie onderdrukker, daardie slawedrywer,
was verbied om hom verder aan te raak, want hy was vry.
Hoekom? Hy het die goeie nuus gehoor. Die jubeleum was aan.
Die versoening is gemaak, en al die slawe kon vrygaan.
75 Ek onthou, self, o, goeiste, toe ek daardie goeie nuus in
my hart hoor kom het. As ’n ou sondaarseuntjie, wat hier op
die hospitaalbed gelê het, die dokter het gesê: “Jy het nog drie
minute oor om te lewe.” Ek het ’n geluid uit die Hemel gehoor,
wat vir my gesê het die jubeljaar was aan die gang.
76 Ek het die Here Jesus aanvaar, al die kettings van sonde
losgemaak, en vir die duiwel gesê: “Jy kanmy nie meer seermaak
nie, want ek het my lewe vir Christus Jesus gegee, en jy kan my
nie meer slaan nie.” Van toe af, het hy my baiekeer gebluf. Maar
hy was nie in staat om my van toe af aan te raak nie, want hy’s
net ’n bluf. Ek kan sy sweep hoor slaan en klap, ensovoorts, maar
dit help glad nie. Want, hy kan my nie kry nie, want ek behoort
nou aan die Here. Dis reg.
77 Nou let ons hierdie kêrel op, na hy vry was om te gaan, hy
was, teruggaan na sy huis, teruggaan na sy geliefdes, teruggaan
na sy vrou en kinders. Hy was vry. Hy hoef nie langer ’n slaaf te
gewees het nie.

78 Maar hier is die tragedie. As daardie man nie wou teruggaan
nie, en hy wou daar bly, dan het sy meester opgeloop na hom
toe, gesê: “Wil jy steeds my slaaf wees?” “Ja.” Dan het hulle hom
onder na die tempel toe geneem, dit voor die mense vertel, as ’n
openbare getuie, sy oor bo teen die paal gesit, en ’n els geneem, en
hom gemerk aan die oor. Dan kon hy nooit weer vry wees nie. Hy
moes ’n dienaar wees so lank as wat hy lewe. Hy moes voortgaan
om hierdie slawedrywer te dien, so lank as wat hy lewe, as hy
opsetlik sy roeping en geleentheid omvry tewees, verwerp het.
79 Nou bedaar, net ’n oomblik. Vir die laaste veertig jaar, in
die Verenigde State van Amerika, was die heeltyd die uitbasuin
van die Heilige Gees, wat onder mense en individue werk, tekens
en wonders gee, en allerhande wonderwerke. Mense is opgehef,
van prostitute, van buite-egtelike mense, ensovoorts, en here en
Christene gemaak. Daar was hulle wat blind was, wat hulle sig
ontvang het. Dowe ore is geopen. Die groot jubeltyd vir die siekes
en beproefdes, diegene wat deur die duiwel gebind was! In elke
opsig, of hy siek was, of hy blindwas, of hy kreupel was, daar was
duisende maal duisende wonderwerke onder die mense gedoen.
Daar was die heeltyd ’n herlewing aan die gang, in kerke, vir
die laaste veertig jaar, van die doop van die Heilige Gees. En dit
het ’n tyd bereik, as ’n volk, en as geheel, en as individue, en as
kerkgroepe, wat ons Dit geweier het. Ons het weggestap en Dit
verwerp.
80 Nou die slegte deel daarvan is, vriende, as jy die Heilige Gees
een keer te veel bedroef, dan het jy die skeidslyn oorgesteek. Jy
bereik ’n punt waar daar geen bekering meer oor is vir jou nie,
en jy sal geseël word in die koninkryk van die duisternis, waar
jy nooit die Here Jesus sal sien nie. Jy sal nooit die hoop van die
Lewe sien nie, en jy sal permanent en vir altyd uitgemerk word.
Wat ’n ernstige waarskuwing! O, ek hoop die Heilige Gees sink
dit in julle hart in.
81 Julle wat op die grenslyn staan. Julle wat gedink het,
baiekeer: “Ek sou graag ten volle oorgegee wou wees as ’n
Christen, as ek net kan besluit wanneer om dit te doen.” O, my
broer, suster, besef jy dat hierdie dalk die laaste geleentheid is
wat jy ooit sal hê om dit te word? Dit mag die laaste aand wees
wat jy ooit die geleentheid sal hê om ’n Christengelowige teword.
Dit mag wees, van vanaand af, dat jy die Boodskap van God vir
die laaste keer geweier het. Dan sal jy, in God se oë, gemerk wees
vir afvalligheid.
82 Daar gaan net twee klassemense in die laaste daewees. Beide
van hulle gaan ’n merk dra.
83 Die merk van God is die doop van die Heilige Gees, sonder
enige twyfel. Ek het dit nie lank gelede nie gepreek, net hier.
Het dit bewys, met die hulp van die Heilige Gees, en die Woord
van God, dat die seël van God die doop van die Heilige Gees

is. Efésiërs 4:30 sê: “Bedroef nie die Heilige Gees van God nie,
waardeur julle verseël is tot die dag van julle verlossing.” Sonder
die Heilige Gees, is julle nie verseël nie. Maar die Heilige Gees is
God se Seël.
84 En dan, daardie, almal wat nie verseël is met die Heilige Gees
nie, het die merk van die dier gekry. En die merk van die dier is ’n
merk van afvalligheid, wat, die verwerping van die Heilige Gees
is. Sien wat ek bedoel?
85 Dan wanneer die jubeljaar, of die basuingeklank kom, dat
mense die Heilige Gees ontvang; en jy opsetlik, Dit met opset
weier, het God niks meer, of, is onder geen verpligting meer om
ooit weer met jou te praat nie. Jy is afgemerk, al die ou tipes
van die Ou Testament, net tipes en skaduwees van die Nuwe. En
om Christus te verwerp, en om Hom te weier, dat Hy aan jou
deur geklop het, loop jy die gevaar om deur die oor geboor te
word. “Geloof kom deur die gehoor, die gehoor van die Woord
van God.” En God sal ’n blinding oor jou ore plaas, dat jy nooit
meer in staat sal wees om te verstaan nie. En jy sal niks meer
doen as om net die Evangelie te kritiseer vir so lank as wat jy
lewe nie; en sterf, en vir ewig verlore wees. Wat ’n tyd, terwyl dit
jubeltyd is, terwyl die deure oop is! Het julle besef dat hierdie
selfde doop van die Heilige Gees…
86 Ek het die geskiedenis bestudeer vir die afgelope vier, vyf, ses
jaar, oor dieHeiligeGees, in diewete dat hierdie tydwat nou kom
vir my, aan die kom was; dat ek die genesingsdienste, as eerste,
vir ’n tydjie sou laat vaar, en die Evangelie sou preek. Reg. Die
eerste ding wat ek moes doen…
87 Mense het gesê: “Hoekom doen jy nie dit nie? Hoekom doen
jy nie dat nie?”
88 Die eerste ding wat ek moes doen met daardie Goddelike
gawe, was om die harte van die mense te wen. As ek nie hulle
harte het nie, sal hulle nie luister nie. Nou het God dit bevestig,
en nou glo hulle my. Hulle het die dinge wat gesê is, woord vir
woord sien gebeur. Hulle het die krag vanGod sien beweeg en net
dieselfde doen.Wat jy nou sê, sal hulle dit glo. Nou die eerste ding
wat ek moes uitvind, was waarvan ek gepraat het, want God sal
my verantwoordelik hou daarvoor op dieOordeelsdag.Diswaar.
89 Die doop van die Heilige Gees het in Rusland geval, die
eerste keer sedert Pinkster, eenhonderd jaar gelede. Dis reg. Dis
geskiedenis. En hulle het die doop van die Heilige Gees gehad,
en tekens en wonders gedoen, ’n honderd jaar gelede; en Dit
verwerp, as ’n volk, en Dit geweier. En toe hulle het, het hulle nou
gedraai na anti-God, anti-godsdienstig, en kommuniste geword,
koud, wreedhartig. As jy nie na God wil luister nie, sal Hy jou
oorgee aan ’n gees wat jou sal veroordeel, oorgegee word aan
’n verdorwe verstand, om ’n leuen te glo en veroordeel te word
daarvoor. Dis waar Rusland vanaand staan, veroordeel in God

se oë, omdat dit nie die jubeljaarboodskap, van die doop van die
Heilige Gees, aanvaar het nie. Hulle is oorgegee aan ’n verdorwe
verstand. Hulle het ’n leuen geglo, en is veroordeel daarvoor, in
die oë van God.
90 Die volgende plek waar Dit geval het, was in Turkye,
en die Turke het Dit verwerp. En het daardie Armeense
mense, ensovoorts, gekruisig, en in die opgaartenks gegooi,
ensovoorts, met swaarde wat regop gestaan het soos dit, en hulle
doodgemaak by die honderde. En kyk waar is Turkye vanaand.
By haar verbygegaan!
91 Nou, my broer, Amerika het veertig jaar van outydse
apostoliese prediking gehad, die jubeljaar. En as hulle Dit nie
wil aanvaar as ’n volk nie, en ek is bevrees hulle sal dit nie doen
nie, dan is hulle uitgeseël, in die duisternis, totale afvalligheid.
Al ons denominasies, hulle is goed, maar, broer, God kyk nie
na denominasies nie. Hy kyk na individue. Christelikheid is nie
’n denominasie nie. Christelikheid is ’n lewe wat ’n individu
lei. Amen.
92 Eendag, SO SPREEK DIE HEILIGE GEES uit die Woord
van God, dat: “Amerika is as geheel, besig om God te weier, en
sal die merk van die dier ontvang volgens Openbaring, die 13de
hoofstuk.” En ons beweeg daarin. God kan nie enige volk laat…
93 God is nie die aannemer van ’n volk nie. Hy is nie ’n aannemer
van die persoon nie. Hy wil hê wie ook al wil. En as een volk sal
blom en dit alles doen en staan, sal daardie ryk vir altyd hou.
94 Maar elke wêreldryk sal afgebreek word met die koms van
die Rots wat uit die berg gekap is, sonder hande, wat al die
wêreld se koninkryke sal vernietig. En Christus sal heers en
regeer, en aan Sy heerskappy sal daar geen einde wees nie.
“Sy Naam sal genoem word Raadsman, Vredevors, sterke God,
Die ewige Vader. En die heerskappy sal op Sy skouers wees,
en aan die Koninkryk sal daar geen einde wees nie.” Dis die
Koninkryk van God wat sal kom in krag en demonstrasie, maar
die res van die wêreld sal gebreek en in stukke geskiet word.
Hulle gaan Dit weier. Volke weier Dit, kerke weier Dit, individue
weier Dit; sodat God die volke kan veroordeel, Hy die kerke kan
veroordeel, Hy die individue kan veroordeel. Want, ’n man wat
na die Waarheid toe kom, en nie in Waarheid wandel nie, dan het
hy, volgens die Skrif, het hy die Heilige Gees van God gelaster,
of verwerp, en die Dag van Verlossing verbeur.
95 Vriende, wanneer julle hier rondloop, en die dinge wat julle
kry…Ons dra goeie klere, beste klere. Die bes-geklede mense
in die wêreld, is die Amerikaners. Die bes-gevoede mense in
die wêreld, is die Amerikaners. Hulle ry die beste motors in
die wêreld. Hulle het die meeste geld van enigiemand in die
wêreld. Dis reg. Ons het die beste van alles in die wêreld. Ons
het sommige van die beste kerke in die wêreld. Ons het sommige

van die beste mense in die wêreld. En tog, met dit alles, ’n volk
as geheel, draai stelselmatig weg van God af, omdat ons dit op
individue geplaas het, ons dit op denominasies geplaas het, ons
dit op volke geplaas het.
96 Hier nie lank gelede nie, het ek vir ’n man gevra: “Is jy ’n
Christen?”
97 Hy het gesê: “Ek sal jou laat verstaan dat ek ’n Amerikaner
is. Ek behoort aan ’n Christenvolk.” Wel, dit beteken net minder
as niks nie.

Eenmeisie, ek het gesê: “Is jy ’n Christen?”
98 Sy het gesê: “Ek sal jou laat verstaan, jongman, ek brand elke
aand ’n kers.”
99 Watter verskil maak dit hoeveel kerse jy brand? Watter
verskil maak dit hoeveel jy in hierdie volk lewe? Watter
verskil maak dit aan watter kerk jy behoort? “As iemand
nie wedergebore word deur die Gees van God nie, sal hy die
Koninkryk van God nie sien nie.” Dit was die waarskuwings-
onderwerp van ons Here Jesus Christus.
100 My vriende, julle weet nie hoe lief ek julle het nie. Julle besef
nie dat wanneer ek…dat ek julle nie probeer skel net omdat ek
in die preekstoel staan nie; ek sou julle misbruik.
101 Maar wat ek vir julle sê, vanaand: Wees gewaarsku deur die
Evangelie! Vlug na Christus! Lê alles ter syde! Moenie wag vir
Juffrou Jones nie. Moenie wag dat dit in die kerk begin nie. Begin
dit in jouself, net nou. Want die tyd mag komwanneer God jou ’n
slaaf sal laat wees vir die res van jou lewe, vir ’n sonde waaraan
jy so lank gebondewas.Maak nie saakwatter prys dit is nie!
102 Iemand het gesê, nie lank gelede nie, gesê: “Maar, Broer
Branham!” Hierdie persoon is baie opreg, waarin die persoon
gelewe het, in sonde gelewe het. “O,” gesê: “ek’s opreg. Ek glo
die Here Jesus Christus.”
103 Ek het gesê: “As jy opreg is, dan sal jy wys jy’s opreg. Gee die
sonde prys waarin jy lewe.”

“O,” gesê: “jy sien, dis so ingewikkeld.”
Ek het gesê: “Ek het gedink jy was opreg.”

104 Jy sê: “Wel, ek het dit om te doen. Ek het dat om te doen.” Die
belangrikste ding wat jy kan doen, is om na Jesus Christus toe
te kom, maak nie saak wat jy moet doen nie. Wat is belangriker
as—as om wedergebore te word?
105 Elkeen van julle weet dat julle eendag ’n skedel en ’n hoop
bene gaan wees, wat onder van hierdie klei hierrond gaan lê. Net
so seker as wat julle hier sit vanaand, is julle oppad soontoe.
Dis reg. Hoe opreg behoort julle dan te wees? Verstaan julle
wat ek bedoel? Miskien mag jy begin binne ’n uur van nou af.
Hierdie tyd volgende jaar, mag daar nie eers ’n stukkie vleis

aan jou bene wees, binne die volgende twaalf maande nie. Daar
mag miskien nie ’n stukkie lewe in jou liggaam wees, binne die
volgende vyf-en-twintig minute nie. En dan van daardie tyd af,
tot die eindelose eeue sal ophou bestaan, nooit weer wees nie.
Die toestand waarin jy beland het, in daardie toestand sal jy vir
altyd wees.
106 So as jy lou-warm is, broer, dis gevaarlike plek waar jy kan
staan, is ’n lou-warm toestand. Jesus het gesê: “Wees óf warm
óf wees koud. Wees óf vir My, met jou hele hart, óf wees teen
My.” As jy net ’n redelike goeie lewe lei, dit sal nooit tel nie. Jou
eiegeregtige fodde sal nooit staan in dieOordeelsdag nie. Dis reg.
107 Sê: “Wel, ek behoort aan die kerk.” Dit het niks Daarmee te
doen nie. Ek glo jy moet aan die kerk behoort, dis goed, maar dit
het niks met verlossing te doen nie.
108 Net soos ek vanmôre gesê het, die man het oral heen
gegaan, om Jesus Christus te probeer vind; Hy was alreeds in
sy hart. Daardie dinge wat hy gedoen het, skree en in tale praat,
ensovoorts, daardie dinge is goed, maar dis die eienskappe van
Christus wat eerste daarbinne is. Sien? Jymoet Christus eers hier
kry, dan sal daardie dinge gebeur. Maar jy kan dit doen, sonder
omChristus te hê, en in watter penarie is jy dan?
109 Nou, ek het heidene sien skree. Dis reg. Ek het mense sien
rondgaan en dinge doen wat so vreemd gelyk het, dat jy kon, jy
enigiets kan glo. ’n Tou uit ’n sak uitgooi, soos dit, een of ander
toordery daaroor doen, en die tou regop in die lug laat staan.
’n Groot kobra neem, wat pik, of hy giftande het of nie; ’n lap
daarbuite gooi, en sy tande sien hang aan die lappe. Soontoe
gaan, en ’n bietjie musiek oor hom speel, en betower, en hom
om sy nek rol. Daardie kobra wat net na hom kyk, maak asof hy
gaan pik, en dan huiwer. Moenie naby hom gaan nie; hy sal jou
doodmaak.
110 En ek het hulle daarbuite sien staan en loop deur beddings
van vuur, wanneer die kole uitgebrand was. Uittrek wat hulle
aangehad het, reg af deur daardie vuurkole loop sonder om
enigiets te doen, hoegenaamd geen skade nie. In ’n groot
kamp ingaan, vol stukkend geslaande glas, en wat opsteek soos
daardie; hardloop en ’n groot sprong daarin gee en daar lê en
om-en-om-en-omrol, en opstaan, met nie ’n sny aan hulle nie;
weer uitspring. Dis geloof, maar, broer, dis nie verlossing nie.
Nee, meneer. O, sulke, die geslepe maniere wat die duiwel het
om mense te mislei.
111 Verlossing is ’n individuele saak met God Almagtig, deur
Jesus Christus die Here.
112 O, wat ons nodig het vanaand, vriende, is een van daardie
outydse dienste wat ons altyd jare gelede gehad het, om deur die
hele volk te trek. Waar, mense huistoe gegaan het, hulle hulle
huise reggeruk het, hulle die—die booshede uit hulle huis gehaal

het, hulle opgehou het met hulle onsin by die huis. Ieder en elke
huis, hulle het dit in orde gehad. En hulle het opgehou met hulle
gemeenheid. Hulle het opgehou om skelm te wees. Hulle het
ophou lieg. Hulle het eerlik en stemmig met mekaar saamgeleef;
geleef soos Christenemoet. Dis die soort godsdiens.
113 En, vandag, die…daardie selfde soort godsdiens wat ons
het, het vertak en vertak totdat dit so nageboots is, dat dit amper
’n Hollywood-vertoning is. Nou, julle weet dis die waarheid.
En ons gaan in ’n plek in, stel ’n groot musiekgroep op, en
speel musiek, en gaan aan, en maak, gee voor, soos Christene.
Maar gaan na hulle toe en gaan een eenkeer teë, en kyk wat jy
kry. Sien?
114 Christelikheid is lankmoedigheid, goedheid, saggeaardheid,
sagmoedigheid, geduld. Is dit reg? “Christus toe Hy uitgeskel
was, het hy nie teruggeskel nie.” Is dit reg? Christelikheid is die
lewewat ’nmens lei. Dis ’n persoonlike ondervinding. Nie…
115 Maar sommige sê: “So hierdie man, ek weet hierdie kêrel
doen dit. Ek weet hy kan—hy kan bid vir die siekes en hulle sal
gesond word.” Dit beteken nie hy’s ’n Christen nie. Geloof kan
enigiets doen.
116 En as jy net by die plek kom, as Christene, ons groepie hier
by die tabernakel, julle almal, as julle net kan sien hoe towenaars
en hekse wonderwerke doen. Sekerlik, hulle doen.
117 En hulle het al die demonstrasies wat Christendom doen,
maar hulle kan nie Christene wees nie. Hou hulle lewens dop,
wat hulle doen.
118 Diemense net daar vat selfs, ommet ander vroue saam te leef,
owerspel, as ’n godsdiens, en daardie selfde mense doen tekens
en wonders. Nie in…
119 Daar is een ding wat hulle nie kan doen nie. Daar is net een
ding wat ek nooit in staat was om ’n toordokter of enigiets te sien
doen nie. Hulle kan wonderwerke doen, soos om hierdie tou te
laat regop staan. Hulle kan deur vuur hardloop, die vuur toor. En
hulle kan sulke goed doen. Maar hulle kan nie die mense gesond
maak nie. Dis vreemd. Hulle kan vloeke op mense plaas, en
siektes sal op mense kom. Maar hulle kan nie die vloek verwyder,
en hulle genees nie.
120 Ditwas so deur die Bybelse tyd. Toe Jannes en JambresMoses
weerstaan het, kon hulle sere en swere bring, maar hulle kon
hulle nie wegneem nie. Hulle kon vlieë en luise bring, maar hulle
kon dit nie wegneem nie. Want, die Here is die EenWat die siekes
genees. Hulle kan dans in die gees, ek het hulle baiekeer gesien.
Hulle kan allerhande bewegings hê, maar hulle kan nie die siekes
genees nie, hulle kan ook nie ’n Christenlewe lei nie. Dis een ding
wat hulle nie kan doen nie.

121 En so word dit ’n individuele saak, vir elke man en elke vrou.
En ons sien al hierdie vals goed. En die Bybel het gesê, dat:
“Die twee geeste sou so naby wees, in die laaste dae, dat dit die
einste Uitverkorenes sou mislei, as dit moontlik was.” Dis reg.
“Vals Christusse, vals geeste wat opstaan, wat tekens doen, baie
mislei.” Dis reg. Maar: “My skape ken My Stem. ’n Vreemdeling
sal hulle nie volg nie.” O, wat ’n dag waarin ons lewe! En die
jubeljaartyd is amper verby.
122 Luister, vriend, vanaand, as jy hier is sonder Christus, en jy
ken Hom nie…Regtig seker in jou hart, seker daarvan, sonder
’n sweempie van twyfel dat Christus in jou hart is, goed. Maar
as jy sê: “Wel, Broer Branham, ek het hartseer geraak en eenkeer
gehuil toe ek by die altaar was.” Moenie dit neem nie. Jy sê: “Wel,
ek sê jou, Broer Branham, ek—ek het ’n goeie tyd gehad, eenkeer.
Ek het regoor die plek gedans in die Gees.” Moenie dit neem nie.
Sien? Jy sê: “Wel, ek het eenkeer vir ’n man gebid, hy het gesond
geword.” Moenie dit neem nie.
123 Die ding wat jy moet neem, is om te weet dat wanneer
Christus in jou hart is, wanneer die groot beproewings en
probleme kom, jyHomnogsteeds liefhet. Jywandel net dieselfde.
As alles verkeerd gaan, en almal is teen jou, en alles draai na
hierdie kant, is jy steeds liefdevol en lieflik is. Dis alles reg. Gaan
net voort. “En julle, julle gees, wat getuig van Sy Gees, dat julle
seuns en dogters van God is.” As dit nie in jou siel weerklink,
vanaand nie, vriend, laat ons nie uit die Koninkryk van God
uitgemerkword nie. Laat ons in dieKoninkryk vanGod inkom.
124 En wanneer ’n man eers in die Koninkryk van God ingemerk
is, is hy verseël tot aan die einde van sy reis. “Bedroef nie die
Heilige Gees van God nie, waardeur julle verseël is tot die Dag
van julle Verlossing.”
125 Nou, ons het ’n outydse gebruik van altaaroproep, om die
mense na die altaar toe te bring. Prys God daarvoor. Dis ’n goeie
outydse dingwat dieMetodiste kerk begin het, jare gelede. En dit
het gehad ’n…Dit was goed; dis steeds goed vandag.
126 Maar dis nie nodig dat jy na die altaar toe kom om ’nChristen
te word nie. Hulle het dit nooit gedurende die Bybelse dae gehad
nie. Hulle het hulle net gereken as gelowiges. Hulle het nooit, in
die hele tyd, in die apostoliese tydperk, ’n altaaroproep gemaak
nie, daar was geen altaaroproepe nie. Hulle het gesê: “Soveel as
wat geglo het, is gedoop.”Dit reg?Hulle het gelowiges geword.
127 Wanneer jy behoorlik oortuig is dat Jesus Christus die Seun
vanGod is, en in jou hart, nou, nie in jou verbeelding nie, maar, in
jou hart, weerklink Iets daar, en sê: “Nou is ek gered,” dis al wat
jy nodig het, net daar, broer. Bely dit hardop, en laat jou woorde
uitgaan. En hou dan dop; hou jou lewe dop van daar af. Net so
min as wat ’n mielie ’n kankerroos kan dra, kan daardie man ook
slegte vrugte dra. Hy sal goeie vrugte móét dra.

128 Jesus het gesê: “Hy wat My Woorde hoor, en in Hom glo wat
My gestuur het, het ewige Lewe, en sal nie in die oordeel kom
nie; maar het oorgegaan uit die dood na die Lewe.” Dis omdat
jy glo, nie verbeel nie, maar jy glo Dit. Dit het ’n gedagte in
jou hart geword. Die volgende ding, het jy Dit uitgespreek as
’n belydenis. “Hy wat My voor die mense sal bely, hom sal Ek
bely voor My Vader en die heilige Engele.” Dan anker iets. Dis
die werklikheid.
129 Maar wat ons geleer is, vriend, het ons van die lyn afgegooi.
Ons is geleer, die Metodiste mense het geleer, in die begin, het
hulle gesê: “Broer, toe hulle ’n punt bereik het waar hulle kon
skree, het hulle heiligmaking gehad, het hulle dit alles bereik.”
Maar, julle het uitgevind, dit het nie baie goed gewerk nie.
Dis reg.
130 Toe die Nasaréners kon skree, en hulle hande opsteek, op-
en-af in die paadjie hardloop, het hulle gesê: “Dis Dit.” En baie
van hulle het geskree en op-en-af in die paadjie gehardloop,
uitgegaan en enige soort lewe gelei, so hulle het geweet dit was
nie Dit nie.
131 Die Pinkster het gekom, toe God begin het om die gawes
te herstel, aan die kerk, begin praat het in tale. Hulle het gesê:
“Hierdie is Dit. Dit het Dit nou. Ons is uitgesorteer.” Maar hulle
het gevind hulle het Dit nie gehad nie. Dis reg. Mense praat in
tale en lei enige soort lewens.
132 Broer, wat dit is, wees seker! Nou, skree is goed. Ek glo in
heiligmaking; ja, meneer, nie myne nie, maar Syne. Sien? Dis reg.
Nie my heiligheid nie, maar Syne. Wanneer Hy, die Heilige Gees,
Sy heiligheid hierin sit, is dit Sy heiligheid, nie myne nie. Ek’s ’n
sondaar, maar Hy is die Here.
133 Nou, ek glo in heiligmaking, glo in skree, glo dat ’n man
wat wedergebore is, een of ander soort demonstrasie sal gee. Dis
reg. Ek glo in praat in tale. Ek glo in uitleg van tale. Ek glo in
genesing van die siekes. Ek glo in profeteer. Ek glo in die doen
van wonderwerke. Maar al daardie dinge is iets wat volg nadat
jy die Here Jesus Christus ontvang het.
134 Wat ons probeer sê het: “Wanneer hy skree, het hy Dit.
Wanneer hy profeteer, het hy Dit.” Maar dis nie wat hy gekry
het nie. Om ’n appel van ’n boom af te pluk, beteken nie jy
het die boom nie. Sien? Jy het ’n eienskap van die boom. En
dis wat die probleem veroorsaak het. Maar wanneer Christus
eers rypgeword het in die hart, vind al hierdie ander goed
outomaties plaas.
135 Soos nou wat dit wintertyd word. Al die bome sal hulle blare
verloor behalwe die akker. Hy sal sy blare behou. Wanneer die
lentetyd kom, is hulle ou dooie blare. Jy hoef nie te gaan en die
ou blare af te pluk sodat die nuwes kan uitkomnie. Laat die nuwe
lewe net opkom, en die oues val af en die nuwe komuit.

Dis hoe dit is met Christelikheid.
136 Om Jesus Christus te ontvang, is nie…Ek het mense hoor sê:
“Wel, prys God, ek het eers gevloek. Ek kon die hoed van ’n man
se kop af vloek. En ek het ophou vloek, ek weet ek’s ’n Christen.”
Nee, jy weet nie, daardeur nie. Nee, meneer. “Ek het eers gedrink,
en ek het ophou drink.” Dis ’n goeie ding. Maar dis ’n morele
ding, waarmee jy opgehou het.
137 Maar om Jesus Christus te ontvang, is om Sy Persoon in jou
hart te ontvang. Dit laat jou doodgaan vir die dinge van die
wêreld, en Christus lewe in jou. Sien? Jy kan absoluut ophou
drink en steeds nie ’n Christen wees nie. Jy kan al Tien Gebooie
onderhou en steeds nie ’n Christen wees nie. Want, as die Tien
Gebooie jou kon red, hoef Jesus nie te gesterf het nie. Maar Jesus
het gesterf, sodat Hy vir jou ewige Lewe kon gee. En dis wat dit
is, is die Heilige Gees wat in jou woon; nie wette onderhou of
dinge doen, of so-iets nie. Dis werke. “Nie uit werke word julle
gered nie; maar uit genadeword julle gered, deur geloof.”
138 As jy dan, in jou hart, die Here Jesus ontvang het, verkeer
jy in vrede met Hom. Kyk terug, jou lewe. Ek sal julle sê watter
soort Christene ek graag wil sien. Wanneer hulle in die straat af
stap, sê: “Nou, kyk, sien daardie kêrel wat daar gaan? Nou, hy’s
’n Christen. Ek behoort nie aan sy kerk nie, maar, broer, hy’s ’n
Christen. Ek sê jou, ek het hom gesien toe hy in die knyp was.
Sien daardie vrou daar? Ja, meneer. Wel, sy mag miskien nie so
gewild wees onder die vroue nie, maar sy’s ’n Christen. Ek sê
jou, sy’s ’n Christen.” Laat die hele stad sê: “Daar’s ’n Christen.”
Hulle sal dit weet. Die Bybel het gesê jy is verseël.
139 Het julle al ooit ’n seël op enigiets gesit? Hulle neem dit op
soos hierdie en sit ’n seël daarop. Hulle druk dit af. Dis aan
beide kante.
140 Hulle sien jou kom, en sien jou gaan. Is dit reg? Jy’s ’n
Christen, deur en deur, verseël deur die Gees van God. Hulle
weet wat jy was. Dis reg. Dis ’n afdruk, ’n merk, ’n verseëling.
Dis presies die waarheid. Nou, dis wanneer jy verseël is in die
Koninkryk van God.
141 As daardie papier ooit wettiglik verseël is, deur ’n notaris
publiek, en sy naam is daarop geteken, is dit wettig so lank as
wat dit ’n papier is, broer. Dis reg. Is dit waar?
142 En as ’n man wedergebore is deur die Gees van God, nie
skyngeloof nie, maar regtig gevul met God se Gees, het Hy
hom daarin verseël tot die Dag van sy verlossing. Hy sal soos
Christus wees, vandag; hy sal soos Christus wees môre; hy sal
soos Christus wees, die volgende dag. In die beproewings, is hy
soos Christus; in probleme, is hy soos Christus; in honger, is hy
soos Christus; in vreugde, is hy soos Christus. Oral waar jy hom
of haar sien, is hulle soos Christus, want hulle is verseël deur die
Heilige Gees. Sienwat ek bedoel? Dis nie jou gees nie.

143 Broer, suster, moenie te lank met God rondspeel nie, want
die tyd mag kom wat die jubeltyd by jou deur verbygaan. Dan
word jy na die paal van die duiwel toe geneem, dan word jy deur
die oor geboor en jy kan nie meer die wonderlike Evangelie hoor
nie. “Wat bedoel jy?” Jy sal geen nut meer Daarvoor hê nie. Julle
weet wat die laster van die Heilige Gees is? Is om Dit te verwerp.
Dis reg.
144 Wanneer het hulle die Heilige Gees gelaster? Toe hulle Jesus
Christus verwerp het. Hulle het Hom Beëlsebub genoem. En die
einste werke wat Hy gedoen het, het hulle gesê: “Jy doen dit deur
Beëlsebub.” Jesus het vir die mans gesê, dat, wat hulle gedoen
het. Hulle het Hom nie geglo nie.
145 En as ’n man weier om Waarheid te aanvaar wanneer
Waarheid vir hom aangebied word, en hy weier om Dit te glo,
dan handel dit dit af. Dis verseker.
146 So as jy nie vanaand die Here ken nie, nie meer as net ’n
ondervindinkie wat jy gehad het nie. As jy nie die Here ken
as die lieflike, barmhartige, liefdevolle Verlosser nie; sal jy nie,
vanaand, net nou nie? Jy hoef nie na die altaar toe te kom nie; jy
kan as jy wil. Maar as jy Hom nie ken nie…
147 Luister ’n oomblik na my, as ek genade in julle oë gevind het,
as julle broer, as julle glo dat ek Sy dienskneg is. Nou, ek maak
hierdie ’n bietjie persoonlik, maar ek doen dit vir ’n rede. As julle
glo ek was in verbinding met Almagtige God, as julle dit glo,
luister nou na my. Moenie dat die son oor jou opkom voor iets in
jou hart geanker is, dat jy ’n Christen is, dat jy in vrede verkeer
met jou vyand, jy in vrede verkeer met God nie.
148 “Omdat ons dan geregverdig is deur geloof, het ons vrede by
God deur die Here Jesus Christus.” Romeine 5:1: “Omdat ons dan
geregverdig is deur geloof, het ons vrede by God deur onse Here
Jesus Christus.”
149 As jy vyandskap het met ’n buurman, met iemand anders
wat jou skade aangedoen het, en daardie persoon het jou skade
aangedoen; as jy, in jou hart, nie daardie persoon kan liefhê
nie, moenie daardie ondervinding neem nie. Jy moet hulle liefhê,
wat jou nie liefhet nie. As jy hulle liefhet wat jou liefhet,
sondaars doen dieselfde. Maar jy moet, nou, nie net maak of dit
’n godsdienstige daad is nie, maar jymoet uit jou hart uit.
150 Wat ek julle gevra het om vir my te bid, nou die dag, of
vanmôre, vir my. Ek het so geraak dat ek mense gekritiseer het,
manier wat vroue aantrek, en sulke dinge. Ek wil nie so wees nie,
dis verkeerd. Nou bely ek dit, net hier, dat ek verkeerd is. En ek
het predikers sien uitgaan en dinge doen wat nie Skriftuurlik is
nie, en ek sê: “Nou, dis verkeerd.” Wie is ek om hulle te oordeel?
God is hulle Regter. God neem daardie gees van my af weg. Laat
ek soos die Here Jesus wees. Daardie…

151 En as…hierdie is waar, my broer, luister, eendag, eendag, sal
jy niemeer die geleentheid hê om in die kerk te wees nie.
152 Wanneer ek weggaan en terugkom, sê my vrou vir my: “Jy
weet So-en-so?”

“Ja.”
“Het jy geweet hulle is nou die dag dood?”

153 Hier, ’n ou vriend van my, waarmee ek saam gespeel het as
’n seun, Will Edgar King. Hy’s my vriend, van ’n klein seuntjie
af. Ons was saam. Ons het saam geslaap. Ons het gelewe, saam
visgevang, as seuntjies, en grootgeword. En terwyl ek oorsee
was…’n Jong, sterk jongman wat eenkeer genees is, Goddelike
genesing, het net geloop en oombliklik gesterf aan ’n hartaanval.
Wie sou ooit gedink het: “Will Edgar King”? Omtrent agt of tien
jaar jonger as wat ek is, sterk, jong kêrel, omtrent ’n honderd-
en-tagtig pond, wat net geloop het, blakend gesond; ’n jong man
met ’n goeie vroutjie, drie of vier kindertjies, en net omgeval. Hy
was die hoofaankoper vir al die supermarkte van die suide. Goeie
posisie, pragtige huis, pragtige familie, maar is so geneem. [Broer
Branham het sy vingers geklap—Red.]

Broer, God…Sy siel is in die hande van ’n regverdige God,
wat vir hom die regte soort oordeel sal gee.
154 Ons sit hier, vanaand. God alleen weet waar ons in die
oggend sal wees. Nou, as jy nie reg is met God nie…Terwyl
ons bid, reg in jou hart nou; nie teenoor my nie, nie teenoor die
mense nie, maar in jou hart, voor God, sê: “Here Jesus, ek het net
rondgespeel. Maar, vanaand, voel ek in my hart dat hierdie die
tyd is wat ek U ten volle wil aanvaar as my Verlosser. En, deur
U genade, sal ek, van hier af aan, reguit na Gólgota kyk, en ’n
reguit Christenlewe bewandel.”

Sal ons bid.
155 Hemelse Vader, in Wie ons liefhet en vertrou, in hierdie wete,
as ’n prediker, priester, wat geestelike dinge preek vir mense,
wat vanaand hier staan tussen die lewende en die dooie, in
hierdie wete, dat ek eendag, sonder ’n sweempie twyfel, sal moet
antwoord vir elke woord, by die Oordeelsbank van Christus.
Mans en vroue hierbinne te sien, dierbare mense, wat enigiets
sal doen wat ek hulle sal vra om te doen, Vader. [Leë kol op
band—Red.]…iemand behoeftig te sien, en goedhartig. Nou,
Here, dis moeilik, as ’nmens, met hulle, om daardie skerpwoorde
te bring, dat, hulle Christusmoet ontvang of verwerpword.
156 Vader, dit bring ons by die besef dat ek ’n suiwer, Goddelike
liefde vir hulle het, nie iets wat hulle sou skaad nie, maar iets wat
hulle liefhet, Ewiglik. En ek het vir hulle U Seun, die Here Jesus,
aangebied,Wat in hulle plek sal staan by die Oordeelsdag.
157 Vader, ek bid dat U elkeen sal ontvang. Ek het nooit gevra vir
hande om opgelig te word nie. Ek het nie gevoel om dit te doen

nie, maar ek het gevoel dat daar baie hierbinne is, Vader, wat
naby aan U wil wandel. Hulle wil hulleself oorgee, en hulle doen
dit net nou. Deur die geloof, glo ek dit, Here, dat hulle nou elke
gewiggie aflê, en sê: “Van vanaand af, siende dat die lewe in elk
geval so broos is, daar’s nie veel daaraan nie, wil ek alles wat ek
het spandeer vir die Here Jesus.” En, God, skenk dat hulle, van
hierdie aand af, so sal wandel.
158 En dan, Vader, mag daardie selfde mense hiernatoe stap en
nou die nagmaal neem, vanaand, die gebroke liggaam van die
Here Jesus Christus. En dan ons…As hulle dit doen met ’n
opregte hart, het U gesê U sal hulle oprig op die laaste Dag en
hulle ewige Lewe gee. Skenk hierdie dinge, barmhartige Vader,
want ons vra hulle in Jesus’ Naam, U Seun. Amen.
159 Ek gaan nie vir julle vra hoeveel die toewyding gemaak het
nie, maar ek glo baie van julle het. En, ekself, het dit gedoen in
my hart: “Here, neem daardie kritiese gees vanmy afweg.”
160 Nou, ek kritiseer nie mense, in hulle gesig nie, maar ek doen
dit in my hart. Ek sien ’n dame in die straat afstap, veral dit, en
sien sy is nie behoorlik aangetrek nie, sê ek: “Is dit nie verskriklik
nie?” In my hart; ek sê dit vir niemand anders nie. In elk geval,
dis haar saak, sy is ’n vrye morele agent. Sy het geen reg om
dit te doen nie; Christus het haar lewe gekoop; maar miskien
verstaan sy nie.
161 So, nie vir my om te kritiseer nie; laat God dit doen. Wanneer
ek op die preekstoel is, sal ek die Evangelie verkondig op die
beste manier wat ek kan, en die res daarvan sal ek aan God
toevertrou. Die Here seën julle, vriende.
162 Nou gaan ons nagmaaldiens hê, net binne ’n paar minute.
Hoeveel glo in nagmaal? [Gemeente sê: “Amem.”—Red.] Dankie.
Dis wat Jesus Christus vir ons gevra het om te doen, gesê het,
die gebroke dele van Sy liggaam te neem, en dit te doen totdat
Hy weer teruggekeer het. En as julle, wat glo dit is die Waarheid,
en graag hierdie tydjie van gemeenskap saam met ons wil hê,
rondom die Woord van God hier, sal ons bly wees as julle by—
by ons bly en—en hierdie tyd hê. Indien nie, gaan ons verdaag,
binne net ’n paar oomblikke. Ons sal graag wil hê julle moet in
elk geval saam met die res van hulle bly, sodat julle kan sien hoe
ons die nagmaal neem. Hierdie is nie net…
163 Hierdie is vir, ook, vir Goddelike genesing. Het julle dit
geweet? Toe Israel die tipe geëet het, die lam, die pasga, het hulle
veertig jaar in die woestyn gereis, en uitgekom met nie een swak
persoon onder hulle nie. Dink daaraan, nie een swak persoon nie,
veertig jaar. Die nagmaal, ’n teken van gelowiges.
164 Nou, in Een Korinthiërs, die 11de hoofstuk, vanaf die 23ste
vers, gaan ek hierdie lees tot voordeel van die kerk. Paulus
wat praat.

Want ek het van die Here ontvang wat…ek ook aan
julle oorgelewer het,…die Here Jesus in die nag…Hy
verraai is, brood geneem het:
En—en nadat Hy gedank het, het Hy dit gebreek en

gesê: Neem, en eet; dit is My liggaam wat vir julle
gebreek word; doen dit tot My gedagtenis.
Net so…die beker ná die ete, met die woorde: Hierdie

is die beker van die nuwe testament in My bloed; doen
dit, so dikwels as julle daaruit drink, tot My gedagtenis.
Want so dikwels as julle hierdie brood eet en hierdie

beker drink…verkondig julle die dood van die Here
totdat Hy kom.

165 Is dit niewonderlik nie? “Verkondig Sy dood totdatHy kom.”
Wie dan op onwaardige wyse hierdie brood eet of die

beker van die Here drink, sal skuldig wees aan die
liggaam en die bloed van die Here.

166 “Wat beteken dit, Broer Branham?” Dit beteken dit: As jy
kom en nagmaal gebruik, en uitgaan en ’n ander soort lewe lei
as wat ’n Christen behoort te lei, bring jy oneer en skande op
die saak van die Here Jesus Christus. Verstaan julle dit? As jy ’n
Christen is, kom. As jy nie is nie, moet dit nie doen nie. Kyk.

Maar die mens moet homself beproef en só die brood
eet en…die beker drink.
Want…(29ste vers)Want wie op onwaardige wyse eet

en drink, eet en drink ’n oordeel oor homself, terwyl hy
die liggaam van die Here nie onderskei nie.
Daarom is daar onder julle baie sieklikes en swakkes,

…’n aantal het ontslaap.
Want…ons onsself sou beoordeel het, sou ons nie

geoordeel word nie.
Maar as ons geoordeel word, word ons deur die Here

getugtig sodat ons nie saam met die wêreld veroordeel
mag word nie.

167 Wanneer ons hierdie brood eet en hierdie beker drink, laat
ons onsself ondersoek, en sê: “Nou, wandel ek waardig?” Wel,
ek wandel nie waardig nie, nee. Maar Christus, in my, laat my
waardig wandel. Ek het Hom lief. Ek getuig van Hom. Ek’s nie
volmaak nie; sal nooit wees, in hierdie wêreld nie. Jy is nie
volmaak nie; sal nooit wees nie. Maar my liefde vir Hom, en Hy
laat my vir Hom lewe, en ek hou daarvan om dit te doen en te
getuig van Hom. Ek gaan nie uit en fuif, en doen bose dinge, wat
oneer vir Sy Naam bring nie.
168 Want, as ek uitvind ek doen iets, dan word ek getugtig deur
die Here. Hoekom doen God dit? “Sodat ons nie veroordeel word
saam met die wêreld nie.”

169 Nou, daar’s ’n groot verskil tussen die gelowige en die
ongelowige. God maak ’n verskil.
170 Onthou, die gelowiges in Egipte was almal aan die
binnekant, (Onderwat?) onder die bloed.Die lam is doodgemaak.
En sy bloed is, saam met hissop, op die deur gesprinkel. Kyk
waarop dit gesit is. “Op die bo-drumpel,” dis die deurpos hier,
die deurstuk. “Die bo-drumpel van die deur en op die deurpos.”
Sien wat dit is? Die kruis, honderde jare voor die Lam van God
gekom en geslag is. Maar die tipe van die Lam, dit was aan die
bo-drumpel en aan die deur gesit. En elke Israeliet, wat onder
daardie bloed gekom het, was verbied om weer uit te gaan. Daar
het julle dit, verbied om uit te gaan. Hulle was onder die bloed.
Hulle kon nie gaan tot bevele gekom het om te marsjeer, bevele
om vorentoe te gaan nie; tipe van Christus.
171 “Eenmaal, want deur een Offer, het Hy vir altyd vervolmaak
dié wat geheilig word in Christus Jesus; eens, vir altyd.” Geen
terugkom meer nie, geen meer hierheen gaan, geen meer daardie
doen nie. O, jy sal terugval, dinge doen wat verkeerd is; bely net
en kom aan. Sien? Maar as Christus eenmaal ’n menslike siel
heilig, deur hom te vul met die Heilige Gees, is dit vir altyd
vervolmaak. Daar het julle dit, geen begeerte meer om uit te
gaan nie. “Want die aanbidder, wat eenmaal gereinig is, het geen
bewussyn,” of: “begeerte” meer nie, die regte vertaling. “Die
aanbidder, eenmaal gereinig!” O, ek wens ek kon dit net diep
laat insink. “Die aanbidder,” die gelowige: “eenmaal gereinig,
het geen begeerte meer vir sonde, ooit nie.” Vir altyd afgehandel!
“Want deur een Offer het Hy, vir altyd vervolmaak, dié wat in
Christus Jesus is.” Die wêreld gaan dood, jy gee nie meer om
daarvoor nie. Jou begeerte is na dinge van Bo.
172 Nou, as jy sê jy’s ’n Christen, en steeds wêreldse lewens lei,
dan word jy getugtig deur die Here, want jy moet nie veroordeel
word saammet diewêreld nie. “Daarom, as julle saamkom…”

Daarom, my broers, as julle saamkom om te eet, wag
vir mekaar. (Kyk.)
En as iemand honger het, laat hom by die huis eet,

sodat julle nie tot ’n oordeel saamkom nie. Die ander
take…ek reël wanneer ek kom.

173 Julle let op na Paulus hier. Daardie Korinthiërs, hulle het dit
nie verstaan nie. Hulle het soontoe gegaan, en geëet en dronk
geword aan die Here se tafel. En hulle het geëet en gedrink,
alles verkeerd gedoen. Paulus het gesê: “Wanneer julle saamkom,
as ’n man honger is, laat hom by die huis eet. Maar wanneer
julle saamkom, wag vir mekaar.” Met ander woorde: “Bedien
mekaar.”

Julle sê: “Nou, hier is ’n broer wat ek nie dink behoort die
nagmaal te gebruik nie.” Wel, moenie daar ophardloop en hom
uitpluk nie; wees geduldig met hom. Na die diens verby is, kom

op ’n vriendelike manier, een aand na sy huis toe en gaan sit,
sê: “Broer, ek…Vergewe my as ek verkeerd is. Maar ek het jou,
nou die dag, dronk gesien hieronder in die straat,” wat hy ook al
gedoen het: “was uit saam met ’n dame wat nie jou vrou was nie,
en jy gebruik nagmaal. Ek het jou lief, broer. Laat—laat ek en jy
bid oor hierdie ding en dit regmaak.” Sien? Bedien mekaar. Wees
dienaars van mekaar. Moenie groter as iemand anders wees nie.
Kyk hoe gering jy kan wees.
174 Ekhet dikwels gehoor, sê: “Moet nooit groot in jou eie oëwees
nie.” As jy groot is, laat dit in God se oë wees. Wees gering in jou
eie oë. Elke man wat homself verneder, sal God verhoog. Maar
hullewat hulleself verhoog, salGod verneder. Sien?Wees gering.
175 Hierdie man, sê: “Wel, hy’s…”

“Wel, ek weet, maar ek…hy’s my broer. Ek wil graag sy
dienaar wees, jy sien.” Wees dienaars van mekaar. Hê mekaar
lief, op so ’n wyse, o, goeiste, dat jy—jy…
176 Ons het altyd ’n liedjie gesing. Ek weet nie of julle dit nou
onthou nie. Ons sou sing:

Geseënd is die bande wat bind
Ons harte in Christenliefde;
Die gemeenskap van geesgenote
Is soos dié van Bo.

As ons van uitmekaar uitgaan,
Laat dit ons hier binne-in pyn;
Maar ons is steeds binne ons harte verbind,
En hoop om mekaar weer te sien.

177 Toe ek daar gestaan het in die Sint Angelo katekombes, en
grafte daar sien lê het, vir amper ’n myl, onder die grond, waar
hulle hulle dooies moes begrawe. En reg op die hoek was klein
graffies, wat die kinders was, waar hulle die kinders op die hoek
gesit het. En daar was ’n klein kerkie daaronder, waar hulle moes
wegkruip.
178 Ek het daar afgegaan in die ou Roomse katedraal waar hulle
hulle op die brandstapel verbrand het, hulle vir die leeus gevoer
het. Ek het daar in die middel van daardie plek ingeloop, en daar
gestaan. Ek het rondgekyk. Ek het dit nog nie vantevore gesien
nie. Al die grond wat ingeval het; en daar was groot plekke waar
die leeus uitgekom het. Ek het geloop tot reg waar ek gedink
het die leeukuil was, waar die Christene gesterf het. Ek het my
hande opgesteek; daar gestaan. Ek het gesê: “O Jesus, ek’s so ’n
onwaardige skepsel, om te dink datmy broers hulle getuienis hier
verseël het, in die bekke van leeus, ensovoorts, vir die saak van
Jesus Christus.”
179 Ek het net gestaan, en agter my gekyk, en iemand het die ou
ruwe kruis opgelig, wat oorkant gestaan het. Ek het begin neurie

in my hart: “Op ’n heuwel daar ver, staan ’n ou ruwe kruis, die
teken van skande en smart.”
180 Hoedat manne deur die eeue; die hele wêreld deurdrenk
is met die bloed van die Here…martelare van die Here Jesus
Christus. Ek het gedink: “Wat ’n ou klein dingetjie is ons.”
Gedink aan om ’n sendingreisie te onderneem, miskien ’n bietjie
vervolging te verduur, iemand wat vir jou lag. Ek word ’n
sokkerbal, wat—watmensemy baie rondskop. Ditmaak nie enige
verskil nie. Hulle het manne voor my rondgeskop. Hulle het
sulke dinge gedoen, en dit, dat, of die ander genoem. Ek het ’n
Evangelie om te preek; ek het ’n Here wat ek liefhet; ek het ’n
doel om te bereik. En wanneer ek aan die einde van die pad kom,
wil ek kom, saam met elkeen van julle, deur dit te sê: “Ek het ’n
goeie stryd gestry.”
181 Een van hierdie aande, ongetwyfeld, sal ek op die preekstoel
staan, wanneer my gesig sal bleek word, my lippe sal seël,
en ek sal…Ek wou altyd oor die preekstoel huis toe, na die
Heerlikheid toe gaan soos dit. Een van hierdie dae, sal ek my
laaste preek lewer. Ek sal my laaste altaaroproep maak. Ek sal
vir die laaste siek persoon bid. Ek wil sterf met ’n Bybel in my
hand, besig om die Naam van die Here Jesus Christus aan te roep.
’n Goeie stryd gestry; die wedloop voleindig.
182 My geliefde broers en susters, wat daar ook al is, as daar
enigiets in julle lewe, wat teenstrydig is met Christus, laat ons
dit bely, nou hier opkom en die Here se nagmaal gebruik; ons
harte bymekaarbring as een eenheid van Christengeloof, om ons
Here Jesus te laat weet dat ons Hom liefhet met ons hele hart. Sal
julle dit nou doen terwyl ons speel? (En, Teddy, as jy sal…)
183 Ek dink hulle kom volgens seksies. Is dit reg, broer? [Broer
Neville sê: “Ja.”—Red.] Nou as die ouderlinge sal vorentoe kom
om ons te help, en hier staan. En waar begin julle, watter kant,
Broer Neville, hierdie kant? [Broer Neville antwoord.] Goed.
Hierdie broers nou, hulle het ’n stelsel hier, van hoe ons nie almal
gelyk hoef te kom nie.
184 En kom julle nou en gebruik nagmaal saam met ons. Ons sal
bly wees as julle hierdie nagmaal saam met ons kan eet. [Broer
Branham gaan voor terwyl die nagmaalbrood en wyn bedien
word. Leë kol op band—Red.]
185 Ek’s seker dat ons almal vanaand kan sê, dat ons bly is
ons is Christene. Die daad wat ons so pas gedoen het, is amper
tweeduisend jaar oud. Voor die vertrek van ons Here Jesus, het
Hy ons gevra om dit te doen, en om dit te doen totdat Hy weer
terugkeer. EnHy het ons die versekering gegee van Sy EieWoord,
wat nie kan faal nie, nooit kan faal nie. Hy het gesê: “Hy wat My
vlees eet en My Bloed drink het ewige Lewe, en Ek sal hom oprig
in die laaste Dag,” Johannes, die 6de hoofstuk.

186 Dit gee my so ’n hoop, na ek die vals godsdienste van die
wêreld aanskou het; son-aanbidders, en afgodediens, en al hulle
idees van ’n bonatuurlike wese. Maar, tog, hierdie Woord te
sien, hoe onfeilbaar Dit is! En die Een Wat bewys het dat Dit
onfeilbaar is, het ons hierdie Goddelike belofte van Hom gegee,
dat Hy ons sal oprig in die laaste Dag.
187 Nou, aan die vreemdelinge in ons poort, daar is net ’n bietjie
meer hieraan as wat ons pas gedoen het. Ek sal dit eers vir julle
lees, uit die Bybel uit, in Johannes, die 13de hoofstuk, vanaf die
2de vers.

En gedurende die maaltyd—die duiwel het dit…in
die hart van Judas Iskáriot, die seun van Simon, ingegee
om Hom te verraai—
het Jesus, omdat Hy wis…die Vader alles aan Sy

hand…gee en dat Hy van God uitgegaan het en na God
heengaan,
van die maaltyd opgestaan…Sy bo-klere uitgetrek en

’n doek geneem en dit om Hom vasgemaak.
Daarna het Hy water in ’n bak gegooi en die voete van

die dissipels begin was en afdroog met die doek wat Hy
omgehad het.
Hy kom toe by Simon Petrus…Petrus het vir Hom

gesê: Here, gaan U my voete was?
Jesus antwoord en sê vir hom:Wat Ek nou doen, begryp

jy nie…,maar jy sal dit hierna verstaan.
Petrus het vir Hom gesê: U sal my voete in der

ewigheid nie was nie! Jesus antwoord hom: As Ek jou
nie was nie, het jy geen deel aan My nie.
Simon Petrus het vir Hom gesê: Here, nie net my voete

nie, maar…my hande en…hoof.
Jesus het vir hom gesê: Hy wat gewas is, het nie nodig

om te was…het niks anders nodig as om die voete te
was nie, maar is heeltemal rein;…julle is rein, maar nie
almal nie.
Want Hy het geweet wie Hom sou verraai. Daarom sê

Hy: Julle is nie almal rein nie.
Toe Hy dan hulle voete gewas en Sy bo-klere geneem

het,…sit Hy weer aan tafel en sê vir hulle: Verstaan
julle wat Ek aan julle gedoen het?
Julle noem My Meester en Here, en julle is reg, want

Ek is dit.
As Ek dan, die Here en die Meester, julle voete gewas

het, is julle…verplig om mekaar se voete te was.
Want Ek het julle ’n voorbeeld gegee om, dat julle net

soos Ek aan julle gedoen het, ook so doen.

…salig is julle as julle hierdie dinge weet en as julle
dit doen.

188 Dit was ’n gebruik van die tabernakel hier, gedurende die—
die tyd van meer as twintig jaar van bestaan, dat ons altyd
voetewas beoefen het. Die Baptiste mense het dit gedoen voor
Pinkster; Pinkster het dit oorgeneem in sy vroeë dae; dit toe
voortgesit. So volg ons ook, vanaand, soos gewoonlik hierdie
opdrag.
189 Ons het ’n kamer hier, naamlik die gebedskamer. Die dames
gaan daarin, om hierdie groot opdrag uit te voer wat God vir ons
nagelaat het.
190 En die mans gaan in die kamer in, na die gebed…na hierdie
kantoor toe hier, diakens se kantoor. En ons doen die voetewas.
191 En jy, as ’n vreemdeling, saam met ons vanaand, nie ’n
vreemdeling nie, maar ’n medeburger van die Koninkryk, as jy
dit nog nooit gedoen het nie, man of vrou, vra ons jou vriendelik
en nooi jou uit om te kom en aan te sluit by hierdie gemeenskap
saam met ons. En as jy dit nog nooit gedoen het nie, sal ons bly
wees om jou gemeenskap te hê vanaand, vir jou eerste keer, saam
met ons. As jy egter nie voel jy wil dit doen nie, iets jou dring om
dadelik huistoe te gaan, of iets, wil ons sê dat ons bly is jy was
hier by ons vanaand.
192 Ek vra soort van om verskoning dat ek my preek onderbreek
het, en dinge, soos wat ek het, ek is nie veel van ’n prediker, om
mee te begin nie, en dan het dit soort van onverwags gekom, dit
maak dit nogal moeilik vir my. ’n Bietjie later, sal die Here my
miskien help in dié sake.
193 En miskien na ek terugkom van die weste af…Ek hoop
dat die Here my ’n goeie ruskans sal gee daarbuite, sodat ek
kan terugkom, en miskien deur my en Broer Neville ’n goeie
outydse herlewing hier hou vir ’n paar aande, met onderrigting
oor die Woord.
194 Daar’s iemand, wat my net vandag ontmoet het, wat gedoop
wil word onder in die rivier. Ek sal bly wees om enigiemand,
enige plek te doop. Dis alles reg. Nou, ons…
195 Julle is altyd welkom by die Branham Tabernakel. Ons is nie
enige denominasie nie. Ons is nie teen denominasies nie, maar
ons is net nie denominasioneel nie. So, julle is altyd welkom.
Ons het nie enige lidmaatskap hier nie. Ons het net gemeenskap
met mekaar, terwyl: “Die Bloed van Jesus Christus, God se Seun,
reinig van—van alle ongeregtigheid.”
196 En tot ons weer ontmoet, mag God se vrede en genade met
elkeen van julle wees. Ek bid dat God siekte uit julle midde
sal verwyder, en vir julle ’n goeie, veilige reis huistoe sal gee
vanaand, goeie gesondheid en krag, in die hoop om julle weer
Woensdagaand hier te ontmoet.

197 Tot dan, mag Sy genade met julle wees, terwyl ons staan as
julle sal. (Pastoor, kry…) Die pastoor hier, Broer Neville, sal
verdaag in ’n woord van gebed. 

